
Silaannakkut angallannermi kimmut agqutimik ammaasoqgarsinnaaneranik periarfissaq
pillugu misissueqqullugit Naalakkersuisut peqquneqarnissaannik Inatsisartut
alajangiiffigisassaattut siunnersuut, misissuinerup inernera kingusinnerpaamik UPA2018-imi
saqqummiunneqassaag.

(Inatsisartunut ilaasortaq — Vivian Motzfeldt, Siumut)

Siullermik Siumumiit nuannaarutigaarput siunnersuutegartup periarfissanik nutaanik
misissuitittiniarluni siunertagartumik aalajangiiffissatut siunnersuutegarnera.

Ukiuni makkunani malunnarpoq issittup soqutiginegarnera annertusiartuinnartoq. llaatigut
ilisimatusarnikkut takornariagarnikkullu.

Taamaammat angallannikkut kimmut periarfissat ganoq isikkogarsinnaanerinik qulaajarnissaat
Siumumiit ilalernartippagut. Minnerunngitsumillu takunegarsinnaammat nunarsuaq tamakkerlugu
silaannakkut angallanneq annertusiartuinnartog. Ukiut tamaasa silaannakkut angallanneq
siuariartorfiulluni.

Aammattaaq nunatsinni silaannakkut angallannikkut aaggissuusseqginneq ingerlasoq, Nuummi
lulissani Qagortumilu mittarfissat. Pilersaarutit ilusinikkiartuaarput. Nunatta attavegaatitigut
ullutsinnut tulluussarnera ingerlajuartariagarmat.

Tamakku ilanngullugit nalilersuinermi ogimaalutagassaassasut, aammalu periarfissanik nutaanik
nassataaqgarnissaat naatsorsuutigigatsigu, siunnersuut Siumumiit ilalernartipparput taamatullu

isikkogartillugu aappassaaneernegarnissaa inassutigaarput.

Jens-Erik Kirkegaard, Siumut.



